
Դաս 28. Հայաստանում ապրող ազգային 
փոքրամասնությունների կրոնա-
մշակութային համակարգերը

Ասորիների հայտնագործությունների մասին

Ասորիները բազմաթիվ տեխնոլոգիական հայտնագոր
ծություն ների հեղինակ են: Նրանք հնում երկրպագել են 
տարբեր աստվածների, սակայն Աշուրը Ասորեստանի ազգային 
աստվածն էր: Մյուս աստվածներն էին Մեղքը (Լուսինը), Շամաշը 
(Արևը), Մարդուկը (Յուպիտերը), Իշտարը (Վեներան), Նինուր
տան (Սատուրը), Նաբուն (Մերկուրին), Ներգալը (Մարսը) և այլն: 
Նրանք հավատում էին բազմաթիվ աստվածների տարբեր նպա
տակներով, և նրանք որոշ աստվածների կապում էին որո շակի 
մոլորակների հետ: Այդ իսկ պատճառով ԱՄՆի Օդա գնա
ցության և տիեզերական տարածության հետազոտու թյունների 
ազգային գործակալությունն (NASA) ընդունեց, որ ասորիներն 
առաջին ազգն էին, որոնք հայտնաբերեցին մոլորակը՝ օգտա
գործելով այն ժամանակվա իրենց առաջադեմ տեխնոլոգիան: 

Ասորական ժողովուրդը կատարել է նաև այլ հայտնագոր
ծություններ: Նրանք են Ք.ծ.ա 4րդ հազարամյակում հայտ
նագործել անիվը: Նաև ասորի ժողովուրդն առաջին ժողովուրդն 
էր, որը ժամանակի միավորները բաժանեց 60 մասի, այսինքն՝ 
60 վայրկյանը մեկ րոպե, և 60 րոպեն՝ մեկ ժամ:


